
په اسلامي شریعت کې د نکاح په عقد کې د ښځې رضایت او شرعي  

 څېړنه  ېاو مقارن د څلورو مذاهبو مقایسوي ،حیثیت

   2، نوماند پوهنیار سمیع الله حقانی *1عبدالاحد رفيقيملا  پوهنیار 

 فراه پوهنتون  ي،پوهنځ  وشرعیات ،۲او۱اسلامي ثقافت

        Rafiqimujeb@gmail.com:  ايميل

 لنډیز

 کولو، پوره د اړتیاوو فطري د انسان  د چې ګڼي تړون مقدس او  مشروع يو نکاح شريعت اسلامي

 چې ده دا مسئله څېړنې دې د .دی شوی مقرر لپاره ټينګښت د نظم د ټولنې د او ساتنې د نسل د

 رضايت  ښځې د شريعت چې دا حال کېږي، ترسره نکاح پرته رضایت له ښځې د کې ټولنو ځينو په

 احکام او دلایل حیثيت، شرعي رضایت د ښځې د چې ده دا موخه څېړنې د .ګڼي شرط اساسي يو

 کارولکې توصیفي ـ تحلیلي ميتود   څېړنهپه دي  .کړي روښانه کې رڼا  په  فقهې  او حديث قرآن، د

 د ښځه  چې  ښيي  پايلې،  ددڅلورومذاهبو نظرونه هم ارزول شوي دي،    فقهې  اسلامي د  او شوی

 ازهمدار  ،ده نه روا نکاح پرته  رضایت  له هغې د  او لري حق څرګندولو  د ارادې خپلې د  اړه په نکاح

 کې پایله په  .دی شوی څېړل هم رول ولي د او شوي بيان ضمني او صريح لکه ډولونه رضایت د

 کورنۍ سالمې او عادلانه د رضایت ښځې د او ده خلاف شريعت د نکاح جبري چې څرګندېږي

 .جوړوي بنسټ

 .عقد نکاح، شریعت، رضایت، اسلام، :کلمې کليدي

رضا المرأة في عقد النكاح وحكمه الشرعي في الشريعة الإسلامية: دراسة فقهية  

 مقارنة بين المذاهب الأربعة 

   2سمیع الله حقانی  ،*1عبدالاحد رفيقيپوهنیار ملا  

 الملخص

للإنسان،   الفطرية  الحاجات  لتلبية  ع  شرر ومقدسًا  مشروعًا  عقدًا  الإسلامية  الشريعة  في  النكاح  يعدّ 

وحفظ النسل، وتحقيق الاستقرار الاجتماعي. وتتمثل مشكلة هذه الدراسة في وجود ممارسات في  

الشريعة تجعل رضا المرأة شرطًا أساسيًا بعض المجتمعات يتم فيها تزويج المرأة دون رضاها، مع أن  

بيان المكانة الشرعية لرضا المرأة وأدلته وأحكامه في ضوء    في عقد النكاح. وتهدف الدراسة إل 

  التحليلي   الوصفي  المکتبي  اعتمدت الدراسة المنهج،  القرآن الكريم والسنة النبوية والفقه الإسلامي

تم جمع للمرأة ا  حيث  أن  النتائج  الأربعة. وتبين  الفقهية  الشرعية وتحليل آراء المذاهب  لنصوص 

الحق في إبداء إرادتها في الزواج، ولا يصح العقد بدون رضاها، كما تم توضيح أنواع الرضا، الصريح  

وتخلص الدراسة إل أن الزواج القسري مخالف لمقاصد   والضمني، وبيان دور الولي في عقد النكاح

  أساسًا لتحقيق العدالة وبناء أسرة مستقرة وسليمة.الشريعة، وأن رضا المرأة يرعدّ 

 

 : الإسلام، الرضا، الشريعة، النكاح، العقد.الكلمات المفتاحية 

 سریزه 

الحمد لله ربِّ العالمين، الذي شرع لعباده النكاحَ وجعله ميثاقاً غليظًا، وصان به الأعراض،  

أساس المودة والرحمة، والصلاة والسلام على سيدنا  وحفظ به الأنساب، وأقام به الأسرة على  

محمدٍ، المبعوث رحمةً للعالمين، الذي بينن أحكام النكاح، وأرشد إل العدل والإنصاف، 

﴿ياَ    :قال الله تعال  :أما بعد   .وعلى آله وصحبه أجمعين، ومن تبعهم بإحسان إل يوم الدين

[ ژباړه: اې مؤمنانو!  19أيَُّهَا النذِينَ آمَنروا لَا يحَِلُّ لكَرمْ أنَْ ترَثِروا النِّسَاءَ كَرهًْا﴾ ]النساء، الآیة:  

 .تاسو ته دا حلاله نه ده چې ښځې په زور او ناخوښه حالت کې د خپل اختیار لاندې راوړئ

نکاح په اسلامي شریعت کې یو مشروع او مهم عقد دی چې د انسان د فطري اړتیاوو د  

   .پوره کولو، د نسل د ساتنې او د سالمې کورنۍ د جوړولو لپاره تشریع شوی دی

دا څېړنه ځکه ارزښت لري چې د اسلامي شریعت له نظره د نکاح په عقد کې د ښځې د  

اسلام  د  کې  ساتنه  په  حقونو  د  ښځې  د  کوي،  روښانه  اهمیت  او  مقام  شرعي  رضایت 

له   کوي چې ښځې  وړاندې  اړه وضاحت  په  ناسمو دودونو  هغو  د  او  بیانوي،  لارښوونې 

ه دا څېړنه د قرآن کریم، سنت نبوي او فقهي  خپلې خوښې پرته واده ته اړ کوي. همدارنګ

کورنۍ  سالمې  د  نظرونه څرګندوي، څو  فقهاوو  د  او  رضایت حکم  د  کې  رڼا  په  آثارو 

 .جوړښت او د نکاح د شرعي موخو په تحقق کې مرسته وکړي

د نکاح په عقد کې   .۲  .په اسلامي شریعت کې د نکاح مفهوم، مشروعیت او مقاصد بیانول

د ښځې د رضایت د اعتبار په   .۳.  د ښځې د رضایت مفهوم او شرعي حیثیت روښانه کول

بیانول نبوي او فقهي دلایلو  په عقد کې د ښځې د   د .۴  .اړه د قرآن کریم، سنت  نکاح 

د نکاح په عقد کې د ولي رول او د هغه شرعي    .۵.  رضایت ډولونه او احکام څرګندول

د اجباري نکاح حکم او د هغې منفي پایلې د اسلامي شریعت له نظره   .۶  .حدود بیانول

 .روښانه کول

د نکاح په عقد کې د ښځې د رضایت مسئله د اسلامي فقهې له مهمو موضوعاتو څخه ده 

چې پخوانیو فقهاوو او معاصرو څېړونکو د قرآن کریم، سنت نبوي او فقهي اصولو په رڼا  

پخوانیو لیکنو زیاتره د نکاح د شرایطو، د ولي د صلاحیت او د   .کې پرې بحثونه کړي دي

د   د ښځې  کې  په دې څېړنه  کړی، خو  بحثونو تمرکز  فقهي  په  د حکم  اجازې  د  ښځې 

 .رضایت شرعي مقام، اهمیت او معاصرې ستونزې په منظم ډول څېړل کېږي

د تحلیلي او توصیفي میتود پر اساس دی، چې له مخې یې د اسلامي    :کړنلارد څېړنې  

شریعت او فقهي مذاهبو د نظریاتو پرتله او ارزونه ترسره شوې ده. دا سريزه د څېړنې بنسټ  

 جوړوي او لوستونکي ته د موضوع عمومي لید وړاندې کوي.

 د نکاح مفهوم 

الضم، والجمع و   في اللغة  النكاح داسي تعریف کړي )نکاح  لکه څنګه چې د قاموس مؤلف  
عقد بين الزوجين يحل به الوطئ و عند الفقهاء عقد يفيد حل استمتاع الرجل من امرأة لم   في الشرع

 (. ۳۶۰ص  ۱ج هـ.ق، ۱۴۰۸سعدي، )يمنع من نكاحها مانع شرعي 

یو ځای کېدل او یوځای کولو ته ویل کیږي، او په شرعي اصطلاح کې: د مېړه   ژباړه: نکاح

 او ښځې تر منځ تړون دی چې له دې سره د اړیکې ترسره کول حلال کیږي. 

َنَّ الزَّوْجَيْنِّ  همداراز په دررالحکام کې مولی خسرو داسي لیکي: ) لن ِّكَاحُ فيِّ اللُّغَةِّ الضَّمُّ، لِِّ
وَمَعْنَاهُ   دِّ قَ وْلهُُ  الْوَاحِّ بِّهِّ حَتََّّ يَصِّيراَ كَالشَّخْصِّ  عَانِّ وَيَ نْضَمُّ كُلٌّ إلََ صَاحِّ الْوَطْءِّ يََْتَمِّ شَرْعًا عَقْدٌ حَالَةَ 

عَةِّ ( أَيْ فيِّ عُرْفِّ أَهْلِّ الشَّ  نََّهُ مَتََّ أُطْلِّقَ فيِّ الْكِّتَابِّ وَالسُّنَّةِّ  مَوْضُوعٌ لِّمِّلْكِّ الْمُت ْ رْعِّ وَهُمْ الْفُقَهَاءُ ؛ لِِّ
 إنَّهُ فيِّ خَانْ مَُُرَّدًا عَنْ الْقَرَائِّنِّ فَ هُوَ لِّلْوَطْءِّ فَ قَدْ تَسَاوَى الْمَعْنََ اللُّغَوِّيُّ وَالشَّرْعِّيُّ ؛ وَلِّذَا قاَلَ قاَضِّي  

 (.۳۸ص ۴منلا خسرو، ج)ِِ اللُّغَةِّ وَالشَّرْعِّ حَقِّيقَةٌ فيِّ الْوَطْءِّ مََُازٌ فيِّ الْعَقْد

په لغت کې د یو ځای کېدو او نښلېدو معنا لري؛ ځکه چې مېړه او    (نکاح)ژباړه:  

ښځه د جماع )وطء( په حالت کې سره یو ځای کېږي او یو بل ته نږدې کېږي، لکه یو  

د    (ګټې)متعې  او په شرعي اصطلاح کې نکاح هغه عقد )تړون( دی چې د  شخص شي

  نکاح ي؛ یعنې د شریعت د علماوو او فقهاوو په عرف کې  دملکیت لپاره ایښودل شوی  

داسې تړون ته ویل کېږي چې د مېړه لپاره له خپلې مېرمنې څخه د جنسي ګټې اخیستلو  

ځکه کله چې د نکاح لفظ په قرآن او سنت کې پرته له قرینې )بلې نښې( څخه    .حق ثابتوي

معنا ورکوي. له همدې امله لغوي او شرعي معناوې سره   (ذکر شي، نو عموماً د وطء )جماع

نکاح په لغت او شریعت کې په    :له همدې کبله قاضي خان ویلي دي چې  .نږدې کېږي

اصل کې د وطء )جماع( لپاره حقیقي لفظ دی، او د عقد )تړون( لپاره په مجازي ډول  

 .کارول کېږي

ښځه: په عربي ژبه کې معادل د امرأة یا أنثى کلمې سره ده. په پښتو ژبه کې ښځه د  

انسان د مؤنث جنس لپاره کارېږي، لکه څنګه چې امرأة او أنثى هم په عربي کې د مؤنث 

نکاح یو مهم شرعي او ټولنیز   (.۵۴ص  ۱۵ق، ج  ـ.ه۱۴۱۷ابن منظور،  )لري  معنیجنس  

تنظیموي او د کورنۍ د جوړېدو   تر منځ مشروع اړیکه  نارینه او ښځې  تړون دی چې د 

 .بنسټ جوړوي

 نظره  له سنتو  او قرآن د مشروعیت نکاح د

نکاح په اسلام کې یو الهي او مشروع تړون دی چې د انسان د فطرت،  د نکاح مشروعیت: 

 عفت، نسل او ټولنیز نظم د ساتنې لپاره مقرر شوی دی. 

تعالی فرمایي: ﴿لومړی، قرآني دلایل:   عِّبَادِّكُمْ  الله  مِّنْ  وَالصَّالِِِّّيَن  نكُمْ  مِّ الَِْيََمَىٰ  وَأنَكِّحُوا 
 [  ۳۲]النور، الآیة: ﴾وَإِّمَائِّكُمْ 

ژباړه: تاسو بې واده )یعنې مجرد( ښځې او صالح بندګان )یعنې نارینه او ښځې( واده کړئ. 

په دې آیت کې د نکاح صریح امر راغلی دی، او د اصولو له مخې امر د وجوب یا لږ تر 

وَمِّنْ آيََتِّهِّ أَنْ  لږه د استحباب قوي دلیل دی، نو دا د نکاح پر مشروعیت څرګند نص دی. ﴿
نَكُم مَّوَدَّةً وَرَحَْْةً  هَا وَجَعَلَ بَ ي ْ كُمْ أَزْوَاجًا لِّ تَسْكُنُوا إِّليَ ْ  . [۲۱الروم، الآیة: ] ﴾ خَلَقَ لَكُم مِّ نْ أنَفُسِّ

ژباړه: د څښتن تعالی د آیاتو څخه دا دي چې له تاسو څخه یې ستاسو لپاره ښځې پیدا  

کړې، تر څو له هغې سره سکون پیدا کړئ، او د تاسو ترمنځ یې مینه او رحمتي )مروت(  

رامنځته کړې. دا آیت ښيي چې نکاح د الهي آیاتو څخه ده، او موخه یې سکون، محبت  

 [  ۲۲۳]البقرة، الآیة:  ﴾ نِّسَاؤكُُمْ حَرْثٌ لَّكُمْ او رحمت دی. ﴿

دا آیت د نسل د دوام مشروع لاره نکاح    .ژباړه: ستاسې ښځې ستاسو کښت )د نسل دی( 

 معرفي کوي. 

 [. ۲۱﴾ ]النساء، الآیة: وَأَخَذْنَ مِّنكُم مِّ يثاَقاً غَلِّيظاً﴿ 

ژباړه: هغوی )ستاسو مېرمنو( له تاسو څخه یو ډېر ټینګ او دروند لوظ اخیستی دی. الله   

 تعالی نکاح میثاق غلیظ بللی، چې د دې ستر اهمیت او مشروعیت ښکارندویي کوي. 

، فَمَنْ رَغِّبَ عَنْ سُنَّتِِّ  فرمايي: » )صلی الله علیه وسلم(حدیثي دلایل: رسول الله دوهم الن ِّكَاحُ مِّنْ سُنَّتِِّ
»  (.۵۲۰ص  ۱هـ.ق، ج۱۴۳۴السمرقندي،  ) فَ لَيْسَ مِّنّ ِّ

ژباړه: نکاح زما له سنتو څخه ده؛ نو څوک چې زما له سنت څخه مخ واړوي، هغه له ما  

 دا حدیث څرګندوي چې نکاح د نبوي سنت یوه مهمه برخه ده.  .څخه نه دی

دلایل:   فقهي  لِّنَ وَافِّلِّ دريم  التَّخَل ِّي  مِّنْ  أَوْلََ  وَالسُّنَنِّ  الْفَرَائِّضِّ  أَدَاءِّ  مَعَ  بالن ِّكَاحَ  شْتِّغَالَ  الِِّ َنَّ  لِِّ
 (.۲۲۹ص ۲هـ.ق، ج۱۴۰۶)الكاساني،  الْعِّبَادَات 

نکاح کې بوخت اوسېدل، د واجبو او سنتو د تطبیق سره، د دې څخه غوره    په ژباړه:   

کاساني رحمه الله څرګندوي چې نکاح تر تخلی د نوا   .دي چې د عبادتونو نفلونه پرېږدې

بُ الت َّزَوُّجُ، وَإِّنْ لَمْ يَََفْ الْوُقُوعَ فيِّ الز ِّنََ )قَ وْلهُُ: فإَِّنْ تَ يَ قَّنَ الز ِّنََ إلَِّ بِّهِّ فُرِّضَ(  فلو لپاره اولی ده. ) فَ يَجِّ
َنَّ مَا لَِ يُ تَ وَصَّلُ إلََ تَ رْكِّ الِْرََامِّ إ اَزُ عَنْ الز ِّنََ إلَِّ بِّهِّ؛ لِِّ حْتِِّ نْ كَانَ لَِ يُمْكِّنُهُ الِِّ  يَكُونُ فَ رْضًا  لَِّ بِّهِّ أَيْ بَِِّ

 (.  ۶ص ۳، ج۱۴۱۲شامی،)ال

ژباړه: نو واده فرض دی، حتی که د زنا څخه د ډډې کولو وېره هم ونلري )یعنې، که   

پرته له واده یې د زنا مخه نه نیول کېدای شي(. ځکه هغه څه چې پرته له    چېیقین ولري  

  .هغې )نکاح( د حرام څخه ډډه کول ممکن نه وي، هغه په حقیقت کې فرض ګڼل کېږي

ابن عابدین شامي رحمه الله وایي: کچېرې نفس دومره تحرک ولري چې د زنا وېره وي،  

نو نکاح فرض ګرځي. نظر: له قرآني آیتونو څخه څرګندیږي چې نکاح په اسلام کې یو  

وسیله بللې او    رحمتمشروع او مهم الهي تړون دی. قرآن کریم نکاح د سکون، محبت او  

ګرځولې ده. همدارنګه د نسل د  د انسان د فطري اړتیاوو د پوره کولو لپاره یې مشروعه لاره  

بقا او د کورنۍ د جوړېدو بنسټ هم نکاح ګڼل شوې ده. ځکه نو قرآن کریم دا تړون »میثاق  

 .غلیظ« بللی چې د دې لوی اهمیت 

 حکمتونه  او موخې  نکاح د

 نسل ساتنه:

تعالی فرمايي:﴿  لَّكُمْ الله  حَرْثٌ  دا آیت ښيي چې نکاح د  [  ۲۲۳]البقرة، الآیة:  ﴾نِّسَاؤكُُمْ 

 نسل د بقا مشروعه لاره ده. 

كُم  همدارنګه: الله تعالی فرمايي: ﴿ كُمْ أَزْوَاجًا وَجَعَلَ لَكُم مِّ نْ أَزْوَاجِّ ُ جَعَلَ لَكُم مِّ نْ أنَفُسِّ وَاللََّّ
 [.۷۲﴾ ]النحل، الآیة: بنَِّيَن وَحَفَدَةً 

ژباړه: الله تعالی له تاسو څخه ستاسو لپاره ښځې پیدا کړې، او له خپلو ښځو څخه  

رحمت   د  وتعالی  سبحانه  الله  د  کې  آیت  دې  ه  ورکړي.  لمسیان  او  زامن  ته  تاسو  یې 

څرګندونه شوې، چې انسان ته یې د ژوند د دوام او نسل د پراختیا لپاره کورنۍ او اولادونه 

الله  .ورکړي دي الله علیه وسلم(رسول  الِْمَُمَ فرمايي: »  )صلی  بِّكُمُ  مُكَاثِّرٌ  فإَِّنّ ِّ  الْوَلُودَ  الْوَدُودَ  «  تَ زَوَّجُوا 

 (. ۳۹۵ص  ۳هـ. ق، ج۱۴۳۰، ابوداود)

ناکو او اولاده لرونکو ښځو سره، ځکه چې زه د تاسو له لارې  ژباړه: واده وکړئ له مینه 

کوي.  امتونه زیاتوم. دا حدیث د نسل د زیاتوالي او د نکاح د مشروع هدف څرګندونه  

(.  ۷۸ص ۷هـ.ق، ج۱۳۴۴« )بيهقي، فإَِّنّ ِّ مُكَاثِّرٌ بِّكُمُ الِمَُمَ وَلَِ تَكُونوُا كَرَهْبَانِّيَّةِّ النَّصَارَى تَ زَوَّجُوا»

ژباړه: واده وکړئ، ځکه زه د تاسو له لارې امتونه زیاتوم، او د مسیحیانو د راهبانو په څېر  

مسلمانانو ته واده کول سپارښتنه کوي ترڅو نسلونه زیات    )صلی الله علیه وسلم(. رسول الله  مه کېږي

شي، او ورته یادونه کوي چې د راهبانو د ژوند په څېړ سخت یا مکمل تجرد )بې واده پاتې 

نظر: د نکاح اصلي موخه د نسل ساتنه او د انسان د    .کېدل( د اسلام د سنت مطابق نه دی

و د ټینګښت او د اسلامي امت د ژوند دوام دی. واده د کورنۍ د جوړښت، انساني اړیک

پراختیا بنسټ دی. همدارنګه، اسلام اوږدمهاله تجرد ردوي او نکاح د فطري اړتیاوو او د  

 .نسل د بقا مشروعه او الهي لاره ګڼي

 عفت 

ژباړه: او هغه    [.۳۳﴾ ]النور، الآیة:وَلْيَسْتَ عْفِّفِّ الَّذِّينَ لَِ يَِّدُونَ نِّكَاحًاالله تعالی فرمايي: ﴿ 

کسان باید پاک ژوند غوره کړي چې واده نه شي کولی. دا آیت څرګندوي چې نکاح د  

عَلَيْهِّ    قاَلَ عفت وسیله ده. رسول الله )صلی الله علیه وسلم( فرمایلي:   رَسُولُ اللََِّّّ صَلَّى اللهُ 
نْكُمُ الْباَءَةَ فَ لْيَ تَ زَوَّجْ، فإَِّنَّهُ أَغَضُّ لِّلْبَصَرِّ، وَأَحْ  ، مَنِّ اسْتَطاَعَ مِّ صَنُ  وَسَلَّمَ: )يََ مَعْشَرَ الشَّباَبِّ

 (.  ۵۹۲ص ۱جهـ. ق،۱۴۰۲، القزويني ) لِّلْفَرْجِّ 

ژباړه: ې د ځوانانو ټولګې! څوک له تاسو څخه د واده کولو توان لري، نو واده دې وکړي، 

په دې حدیث کې رسول الله   .ځکه دا د سترګو د ساتنې او د فرج د محافظت لپاره غوره ده

)صلی الله علیه وسلم( ځوانانو ته لارښوونه کوي چې د خپلې ځوانۍ په وخت کې که د  

واده توان لري، واده وکړي، ځکه دا د ګناهونو مخنیوی کوي، سترګې او د بدن پاکوالي 

نظر: نکاح د عفت ساتنې او د بدن د پاکوالي یوه مشروع وسیله ده. واده د سترګو د  .ساتي

ساتنې، د ګناهونو د مخنیوي او د ځوانانو د فطري اړتیاوو د کنترول لپاره غوره لار ده، چې  

 .لارې کې ثبات ورکوي انسان ته د پاک ژوند او تقوا په

 سکون

هَا الله تعالی فرمايي: ﴿ كُمْ أَزْوَاجًا لِّ تَسْكُنُوا إِّليَ ْ نَكُم    وَجَعَلَ وَمِّنْ آيََتِّهِّ أَنْ خَلَقَ لَكُم مِّ نْ أنَفُسِّ بَ ي ْ
   [۲۱الروم، الآیة:] ﴾مَّوَدَّةً وَرَحْْةًَ 

ژباړه: د الله تعالی د آیتونو څخه دا هم دی چې له تاسو څخه یې ستاسو لپاره ښځې  

پیدا کړې، تر څو له هغې سره سکون پیدا کړئ، او د تاسو ترمنځ یې مینه او رحمت پیدا 

کړی دی. دا آیت نکاح د سکون، محبت او رحمت سرچینه معرفي کوي. ابن كثير رحمه 

، بَلْ كَانَتْ  کي: )الله د دې آیت په تفسیر کې لی نَ هُمْ وَبَيْنَ الَِْزْوَاجِّ ئْتِّلََفُ بَ ي ْ لَمَا حَصَلَ هَذَا الِِّ
. ثَُّ مِّنْ تََاَمِّ رَحْْتَِّهِّ بِّبَنِّّ آدَمَ أَنْ جَعَلَ أَزْ  نْ غَيْرِّ الجِّنْسِّ وَاجَهُمْ  تََْصُلُ نَ فْرَة لَوْ كَانَتِّ الَِْزْوَاجُ مِّ

نَ هُمْ  هِّمْ، وَجَعَلَ بَ ي ْ نْسِّ كُ  مِّنْ جِّ نَ هُنَّ مَوَدَّةً: وَهِّيَ الْمَحَبَّةُ، وَرَحْْةًَ: وَهِّيَ الرَّأْفَةُ، فإَِّنَّ الرَّجُلَ يُمْسِّ  وَبَ ي ْ
اَ  (. ۳۰۹ص  ۶ق، ج ـ.ه۱۴۱۹، ابن کثیر )  الْمَرْأَةَ إِّمَّا لِّمَحَبَّتِّهِّ لََاَ، أَوْ لِّرَحْْةٍَ بِِّ

ژباړه: کله چې د انسانانو او ښځو ترمنځ دا اړیکه )یووالی او تړاو( رامنځته شي، که   

ښځې د بل جنس څخه وای، نو ممکنه وه چې د بېلتون یا نفرت احساس پیدا شي. بیا د 

الله د آدم اولادونو په حق کې د خپلې بشپړې رحمت له مخې، هغوی د خپل جنس څخه  

و رحمتي )رأفت( اړیکه یې ورسره پیدا کړه. ځکه نارینه  جوړ کړل، او د مینې )مودت( ا

په دې کې د واده د    .ښځه یا د خپلې مینې له امله ساتي، یا د رحمت او مهربانۍ له مخې

نظر: نکاح د   .طبیعت فلسفه او د کورنۍ د اړیکو د مینې او رحمت بنسټونه تشریح شوي

انسان د ژوند د سکون، محبت او رحمت یوه مشروع او الهي وسیله ده. واده د مېړه او ښځې 

ترمنځ د عاطفي او روحاني اړیکو بنسټ جوړوي، کورنۍ قوي کوي او د انساني ژوند د  

 .آرامۍ او خوښۍ لپاره اساسي رول لري

 اصلاح ټولنې د

شَةً وَسَاءَ سَبِّيلًَ ﴿ فرمايي:  تعالی الله   ژباړه: زنا  [.  ۳۲]الاسراء:  ﴾وَلَِ تَ قْرَبوُا الزِّ نَّٰ إِّنَّهُ كَانَ فاَحِّ

ته مه نږدې کېږئ، ځکه دا یوه لویه فاحشه ده او د لارې له نظره ډېر بد کار دی. نکاح د  

؛  )  مخنیوي مشروعه لاره ده.زنا د   الن ِّكَاح سَبَبٌ يُ تَ وَصَّلُ بِّهِّ إلََ مَقْصُودٍ هُوَ مُفَضَّلٌ عَلَى الن َّوَافِّلِّ
شَةِّ  ياَنةَِّ الن َّفْسِّ عَنْ الْفَاحِّ نََّهُ سَبَبٌ لِّصِّ  (. ۲۲۹ص  ۲ج هـ.ق،۱۴۰۶الكاساني، ) لِِّ

ژباړه: نکاح یو وسیله ده چې له لارې یې یو ځانګړی هدف ته رسېدل کېږي، او دا د نفل  

عبادتونو نه غوره دی؛ ځکه چې دا د نفس د فحشاء )زنا( څخه ساتلو وسیله ده. دې ته  

ګام دی، ځکه چې دا د  ارزښتمن  او  یو ضروري  ژوند  انسان د  د  واده  اشاره شوې چې 

همدې توګه د فرد او ټولنې د پاکوالي او ارزښتونو ساتنه فحشاء څخه مخنیوی کوي او په  

نظر: نکاح د ټولنې د اصلاح، د زنا د مخنیوي او د فرد او ټولنې د اخلاقي ارزښتونو   .کوي

 .د ساتنې یوه مشروع او حیاتي وسیله ده

  مفهوم رضایت  د  ښځې د

يَ بالشيء: ) د رضایت په تعریف کې داسي لیکلي:    )رحمه الله(علامه طبراني   الرضا في اللغة رَضِّ
ژباړه: رضایت په لغت کې: له یو شي سره  (.  ۳۴۷ص  ۱ج  بی تا،  الطبراني،  )  قنَِّعَ به وقبَِّلَه

الِب والجد لِ يملك تزويج البكر البالغة  )  .راضي کېدل یعنې پرې قانع کېدل او هغه منل
 (.  ۱۳۰ص ۱ج هـ.ق، ۱۴۰۶حنفي، )  بدون رضاها على مذهب أبي حنيفة رضي الله عنه

ژباړه: پلار او نيکه د بالغې نجلۍ د نکاح کولو واک نه لري پرته له دې چې هغې  

تحلیل: رضایت په لغت    .خپله رضا ورکړي، د امام ابو حنيفه )رحمه الله( د مذهب له مخې

کې د زړه خوښي، قناعت او منلو معنا لري، د فقه له مخې، د بالغې ښځې رضا د نکاح د 

په نکاح کې د بالغې ښځې    .او منلو معنا لري  صحت شرط دی. نظر: رضایت د زړه خوښي 

نکاح د رضایت    .دا د د ښځې مشروع حق خوندي کوي  .رضا د تړون د صحت شرط دی

 .د رضا احترام اړین دی ښځېاو د  هپرته مشروع نه د

 .ارزښت رضایت د کې  عقد  په  نکاح د

سړي ترمنځ د مشروع  نکاح په اسلام کې یو مهم او مقدس تړون دی چې د ښځې او  

کورني ژوند بنسټ جوړوي. د دې تړون د صحت او دوام لپاره اسلام ځینې اساسي اصول  

ټاکلي دي چې له مهمو څخه یې د دواړو لورو رضایت او خوښه ده. رضایت په نکاح کې  

د دې معنا لري چې ښځه او سړی دواړه د خپلې خوښې او ارادې له مخې د نکاح تړون  

 (. ۴۶۷ص ۵ج هـ.ق، ۱۴۱۴سرخسي، )  ړیکه کې داخلېږيمني او په دې ا

او د کورنۍ د سالم    ازادۍ  کرامت،  انسان د  د  نظره  له  دا اصل د اسلامي شریعت 

لپاره ډېر مهم ګڼل شوی دی د رضایت ارزښت ځکه مهم دی چې   .جوړښت د ساتنې 

مینې، باور  نکاح یوازې یو حقوقي تړون نه دی، بلکې یو دوامدار ژوندی اړیکه ده چې د 

او متقابل احترام پر بنسټ ولاړه وي. که نکاح د جبر او زور له لارې ترسره شي، نو د کورني  

ژوند ثبات له خطر سره مخ کېږي او د کورنۍ د ستونزو او شخړو احتمال زیاتېږي. له همدې 

امله اسلام هڅه کړې ده چې د نکاح په عقد کې د ښځې او سړي دواړو خوښه په پام کې  

د نکاح په عقد کې  .ول شي، تر څو د راتلونکي ګډ ژوند لپاره سالم بنسټ رامنځته شيونی

د رضایت اصل د دې لامل هم ګرځي چې د ښځې حقونه خوندي پاتې شي او هغه د ټولنې  

 (.۲۱۴ص  ۵جهـ.ق، ۱۴۰۶كاساني، ) د یوه فعال او درناوي وړ غړي په توګه وپېژندل شي

اسلام ښځې ته دا حق ورکړی چې د خپل ژوند د مهمو پرېکړو، په ځانګړي ډول د   

واده په اړه، خپله اراده څرګنده کړي. دا کار نه یوازې د ښځې شخصیت ته ارزښت ورکوي، 

همدارنګه رضایت   .بلکې د کورنۍ په جوړښت کې د عدالت او توازن فضا هم رامنځته کوي

د کورنۍ د ثبات او د ټولنې د سلامتۍ لپاره هم مهم رول لري. هغه کورنۍ چې د متقابل  

رضایت پر بنسټ جوړې شوې وي، عموماً د تفاهم، همکارۍ او مینې فضا لري. برعکس،  

هغه ودونه چې د زور او جبر له لارې ترسره کېږي، ډېر ځله د کورني تاوتریخوالي، شخړو 

په عقد کې   .کورنۍ د ماتېدو لامل ګرځي  او حتی د پایله کې ویلی شو چې د نکاح  په 

رضایت یو بنسټیز ارزښت دی چې د اسلامي شریعت د عدالت، انساني کرامت او د کورنۍ 

او  بریالي  د  نکاح  د  او سړي خوښه  د ښځې  لري.  تړاو  اصولو سره  له  د سالم جوړښت 

مسئله کې د جبر    دوامدار ژوند لپاره مهمه ده، او د همدې اصل په رڼا کې اسلام د نکاح په

ته یې ځانګړی اهمیت ورکړی دی)ابن  او زور مخالفت کړی او د متقابل رضایت اصل 

 (.۲۷۹ص  ۳ق، ج ـ.ه۱۴۲۴همام، 

د نکاح په عقد کې رضایت یو بنسټیز ارزښت دی چې د ښځې او سړي د آزادۍ،  

او د ټولنې د سلامتۍ ضامن دی. متقابل رضایت د نکاح مشروعیت او    ثباتد کورنۍ د  

 .بریالی او دوامدار ژوند تضمینوي، او اسلام په دې اصل ټینګار کړی دی

   پایلې شرعي  موجودیت نه د رضایت  د

د بالغې ښځې نکاح به منعد نه وي  دي وخت کې به پایله یوه د دي بر خو منځ ته راځې  

 : موقوف، رد او فسخ کېږي به

بِّغَيْرِّ  )  . د جبر مخیوی:۱ هَا  عَلَي ْ الْوَلِّ ِّ  عَقْدُ  فُذُ  يَ ن ْ لَِ  أَيْ   ) الن ِّكَاحِّ  عَلَى  بَالِّغَةٌ  بِّكْرٌ  تُُْبََُ  وَلَِ 
 (  ۸۴ص ۴هـ.ق، ج۱۴۲۴،)ابن نجيمرِّضَاهَا عِّنْدَنََ  

ژباړه: بالغه پېغله په نکاح باندې نه شي مجبورېدای، یعنې د ولي له لوري د هغې دنکاح  

رضایت پرته نافذ نه ګڼل کېږي. نظر: د رضایت نه موجودیت په نکاح کې  عقد د هغې له  

د عقد باطلیدل یا موقوف کیدل را منځ ته کوي. رضایت د نکاح د مشروعیت او د ښځې  

د حقونو د ساتنې لپاره حیاتي اهمیت لري، او اسلام په دې ټینګار کړی چې هېڅوک ښځه 

 .د هغې د رضا پرته نکاح ته مجبور نه کړي

نكاح البكر بغير إذنها موقوف على إذنها، فإن زوجها، ولم يستأذنها، فإن  ). موقوف پر اذن:  ۲
  (.۲۸۶ص ۴ج  هـ.ق،۱۴۳۱الجصاص، ) بلغها وسكتت: جاز عليها، وإن ردت بطل

( نکاح د هغهې له اجازې پرته د هغې په اجازې پورې موقوفه بکرېژباړه: دپېغلې)

وي، که چېرې ولې هغې ته نکاح وکړي اوله هغې څخه اجازه وانخلي، نو کله چې هغې ته  

خبر ورسېږي که هغه چوپه پاته شوه نو نکاح نافذه ګرځي او که چېري هغې رد او انکار 

 وکړی نکاح باطله کېږي. 

َّ  )اوفسخ:  . رد  ۳ ُ عَلَيْهِّ وَسَلَّمَ    -أَنَّ النَّبِِّ  رَدَّ نِّكَاحَ بِّكْرٍ زَوَّجَهَا أبَوُهَا وَهِّيَ كَارِّهَةٌ   -صَلَّى اللََّّ

 (. ۲ص  ۵، جهـ.ق۱۴۱۴سرخسي، )

ژباړه: رسول الله)صلی الله علیه وسلم( د هغې پېغلې نکاح رد کړه چې پلار يې نکاح  

 ورته کړې وه، په داسې حال کې چې هغه له دې نکاح څخه ناخوښه وه.

 دلایل  شرعي رضایت  د  ښځې د

 دلایل  کریم قرآن د

[  ۱۹﴾ ]النساء، الآیة:كَرْهًا  الن ِّسَاءَ  تَرِّثوُا أَنْ  لَكُمْ  يحِّلُّ  لَِ  آمَنُوا الَّذِّينَ  أيَ ُّهَا يََ ﴿  :فرمایي تعالی الله

 واخلئ. همدارازالله میراث په زور په ښځې  چې ده نه روا دا ته تاسو !مؤمنانو اې  :ژباړه

 [۲۳۲البقرة،الاية: ﴾]أَزْوَاجَهُنَّ  يَ نْكِّحْنَ  أَنْ  تَ عْضُلُوهُنَّ  فَلََ ﴿:فرمایي تعالی

 په هغوی  چې کله وکړي نکاح سره  مېړونو خپلو له  چې کوئ منع  مه  هغوی نو:ژباړه

 خپلې د  چې ښځه څرګندېږي څخه  آیتونو له  کریم  قرآن نظر: د   .شي راضي سره  ډول ښه

 عدالت رضا، د نکاح  .دي منع کول نکاح زور  شي، په  نه  کېدای منع څخه نکاح له خوښې

 د چې اخلي نتیجه  دا فقهاء څخه اصولو قرآني همدې له  ده، نو ولاړه بنسټ  پر احترام او

 دی.  ضروري رضایت ښځې د کې عقد په نکاح

 دلایل  احادیثو نبوي د

عن ابنِّ عباس: أن جاريةً بكراً أتَتِّ النبَِّ)صلَّى الله عليه )د ابن عباس صاحب څخه روایت دی
وسلموسلم(   عليه  )صلَّى الله  النبِ  ها  أباها زوَّجها وهي كارِّهَةٌ، فخيرَّ أن  جِسْتاني،    )  فَذكََرَتْ  السِّ

ته راغله او ویې    )صلی لله علیه وسلم(یوه پېغله نجلۍ رسول الله    ژباړه:(.  ۴۳۶ص  ۳، جهـ.ق۱۴۳۰

)صلی الله علیه  ویل چې پلار مې زما نکاح کړې ده خو زه پرې راضي نه یم، نو رسول الله 

 هغې ته اختیار ورکړ. وسلم(

الْبِّكْرُ  ) تُ نْكَحُ  وَلَِ  تُسْتأَْمَرَ  حَتََّّ   ُ الَِْيّ ِّ تُ نْكَحُ  لَِ  وَسَلَّمَ  عَلَيْهِّ   ُ اللََّّ صَلَّى  اللََِّّّ  رَسُولُ  حَتََّّ  قاَلَ 
 (  ۴۳۴ص ۲)ابن حنبل، جتُسْتأَْذَنَ 

  ې پېغلد څو ترې مشوره وانه خیستل شي، او  تر نه کېږي نکاح ېښځ ېکونډد  ژباړه:

ذَامٍ الِْنَْصَارِّيَّةِّ أَنَّ څو اجازه ترې وانه خیستل شي. )  تر  نکاح نه کېږي ې  ښځ عَنْ خَنْسَاءَ بِّنْتِّ خِّ
نِّكَاحَهَا فَ رَدَّ  وَسَلَّمَ  عَلَيْهِّ  اللهُ  صَلَّى   َّ النَّبِِّ فأَتََتِّ  ذَلِّكَ  فَكَرِّهَتْ  ثَ ي ِّبٌ  وَهِّيَ  زَوَّجَهَا  بخاري،    )أَبَاهَا 

 (. ۲۷۸ص ۶، ج هـ.ق۱۴۰۷

ژباړه: خنساء بنت خذام وایي: زما پلار زما نکاح وکړه خو زه پرې راضي نه وم، نو زه  

رسول الله )صلی الله علیه وسلم( ته ورغلم، رسول الله )صلی الله علیه وسلم( د هغې نکاح  

الله علیه وسلم( دفسخه کړه. نظر: د   الله)صلی  له مخې، د ښځې رضا د    رسول  احادیثو 

نکاح د صحت اساسي شرط دی. اسلام د ښځې د حقونو، آزادۍ او کرامت خوندي ساتلو 

 .ته لومړیتوب ورکوي او د جبر یا زور په نکاح کې هیڅ مشروعیت نه پېژني

 استدلالونه  اجتهادي  فقهاوو  د

بِّغَيْرِّ رِّضَاهَافَلََ يََُوزُ  )د فقهاء کرامو دلایل په لاندي کې څرګنده کېږي ،  )سرخسي  تَ زْوِّيَُهَا 

 (. ۲۹ص  ۶، ج۱۴۱۴

 ژباړه: بالغه پېغله او کونډه ښځه د خپلې رضا پرته نکاح کېدای نه شي. 

( يرُِّيدُ بِّهِّ أنََّهُ لَِ يُ زَو ِّجُهَا بِّغَيْرِّ رِّضَاهَا )حنفي  (.  ۱۱۸ص   ۲، ج۱۳۱۳هـ.ق،،  )وَلَِ تُُْبََُ بِّكْرٌ بَالِّغَةٌ عَلَى الن ِّكَاحِّ

د    جواز نلري تر څويي  نکاح    د اجبار   پر نکاح نه مجبور کږې،  (بالغه)  باکره ژباړه:  

 رضایت نوي.   هغې

هَا بِّغَيْرِّ رِّضَاهَا عِّنْدَنََ ) فُذُ عَقْدُ الْوَلِّ ِّ عَلَي ْ  (. ۱۱۴ص   ۲، جهـ۱۴۲۴ابن نجيم،  )لَِ يَ ن ْ

 ژباړه: د بالغي ښځې نکاح د ولي له خوا پرته له رضا څخه نه نافذيږې 

بالغ  کرامو  فقهاوود د  چې  ښيي  استدلالونه  رضا  ېاجتهادي  یو   یتښځې  نکاح  د 

نه د نافذ  او  له رضایت مشروع  پرته  د دې اصل رعایت د   ه اوضروري شرط دی. نکاح 

 .اسلامي شریعت د عدالت، آزادۍ او د کورنۍ د ثبات لپاره حیاتي اهمیت لري

 نظرونه  مذاهبو فقهي د  اړه  په رضایت  د  ښځې د

 نظر  مذهب حنفي  د

وينعقد  ضروري دی: )   رضایتپه نکاح کې  ښځې عاقلې  بالغې او  مخې د  له مذهب  حنفي  د
 (.۱۹۶ص ۱ج هـ،۱۴۲۶مرغياني،  ) نكاح الِرة العاقلة البالغة برضاها

نکاح د هغې د رضا)خوښيې( سره منعقد او تړل  ژباړه: د آزادې، عاقلې او بالغې ښځې   

عَقِّدُ  )  .کېږي يَ ن ْ الن ِّكَاحَ  وَأَنَّ  يُكَافِّئُ هَا  مََِّّنْ  نَ فْسَهَا  تُ زَو ِّجَ  أَنْ  مِّنْ  مََنُْوعَةٍ  غَيْرُ  الْمَرْأَةَ  وَأَنَّ 
اَ  (. ۴۵۷ص  ۵، ج هـ.ق۱۴۱۴،سرخسي)بِّعِّبَارَتِِّ

حق لري چې له خپل کفو)برابر سړي( سره پخپله نکاح وکړي او نکاح د    ښځهژباړه:  

أَنَّ الَِْبَ وَالْجدََّ لَِ يَملِّْكَانِّ إنْكَاحَ الْبِّكْرِّ )   .هغې په خپل وینا او الفاظو سره هم صحیح واقع کېږي
 (.  ۲۱۰ص  ۵هـ.ق، ج۱۴۰۶)کاساني،  الْبَالِّغَةِّ بِّغَيْرِّ رِّضَاهَا عِّنْدَنََ 

عاقلې ښځې ولې )پلار او بابو( د هغې له رضا پرته نکاح کېدای نه   بالغېژباړه: د   

شي. نظر: د حنفي مذهب له مخې د بالغې او عاقلې ښځې رضا د نکاح حیاتي شرط دی. 

نکاح د ښځې د خوښې او ارادې پرته نافذ نه دی، او دا د ښځې د حقونو، آزادۍ او د 

 .کورنۍ د ثبات د تضمین لپاره ضروري اصل دی

 نظر  مذهب شافعي  د

حقا عَلَى  ضروري دی: ) رضایتپه نکاح کې ښځې عاقلې بالغې او مخې د له مذهب شافعي د
  ۹، جهـ.ق ۱۴۱۹ماوردي،  )  الَِْوْلِّيَاءِّ أَنْ يُ زَو ِّجُوا الِْرََائِّرَ الْبَ وَالِّغَ إِّذَا أردن النكاح ودعون إلَ رضا

 (. ۳۷ص

یا خپلوانومسئولیت دی، چې باید د ښځې رضا ته پام وکړي او د   والدینوژباړه: د  

 .هغې د اجازې پرته نکاح يې ترسره نکړي

 (.  ۹۴ص  ۳هـ.ق، ج۱۴۱۶)ضبي،  دون رضا المرأة النكاح ولِ يَوز )

د بالغې او عاقلې ښځې رضایت  .  د ښځې له رضایت پرته نکاح جواز نه لري:  ژباړه 

د نکاح اساسي شرط دی، او ولي مکلف دی چې د هغې له اجازې او خوښې پرته نکاح  

 .ترسره نه کړي

 نظر  مذهب مالکي د

وهو في ضروري دی: ) رضایتپه نکاح کې  ښځې  عاقلې بالغې او مخې د  له مذهب  مالکي د
 (.۴ص  ۲هـ.ق، ج۱۴۲۵) ابن رشد، حق الِبكار المستأذنَت واقع بالسكوت: أعنّ الرضا

لپاره یې اجازه اخیستې وي، د   ژباړه: د بکرې )غیر واده شوې( ښځې چې د واده 

 تطبیق کېږي یعنې سکوت يې د رضا په معنا دی.  لارېسکوت له 

 (. ۱۵۳ص ۲، ج۱۴۱۵هـ.ق، مدني، )أَنَّ وَلِّي َّهَا لَِ يُ زَو ِّجُهَا إلَِّ بِّرِّضَاهَا

او   رضا  د  هغې  د  پرته  ورکوي  نه  نکاح  په  باکره)پغله(  دي  ولي )سرپرست(  ژباړه: 

رضایت پرته نافذ خوښې. د بالغې او عاقلې ښځې رضا د نکاح اساسي شرط دی. نکاح د  

نه دی، او د ښځې سکوت هم د رضا په معنا ګڼل کېږي، ترڅو د ښځې حقونه خوندي او 

 .کورنۍ بنسټ سالم پاتې شي

 نظر  مذهب حنبلي د

ضروري دی: )ووجب  رضایتپه نکاح کې ښځې عاقلې بالغې او مخې د له مذهب حنبلي د

النبي   وَسَلنمَ  صَلىن    - رضا المرأة ووليها، فنهى  عَلَيْهِ    الولي أن يزوج المرأة إلا برضاها   - اللنهر 

 (. ۱۳۹ص ۵ج هـ.ق، ۱۴۱۳زركشي ، )

او د هغې د ولي رضا لازمه ده، رسول الله )صلی الله علیه وسلم( ولي   ښځې ژباړه: د 

نِّيَن فَلََ يُ زَو ِّجُهَا منع کړی چې پرته د ښځې د رضا نکاح يې ونه کړي. ) إذَا بَ لَغَتْ الْجاَرِّيةَُ تِّسْعَ سِّ
اَ  (. ۵۵ص  ۸حنبلي، ج)أبَوُهَا وَلَِ غَيْرهُُ إلَِّ بِِِّّذْنهِّ

ژباړه: کله چې نجلۍ نهه کلنۍ ته ورسېږي، نو د هغې پلار او نه هم بل څوک نشي 

د بالغې او عاقلې ښځې رضا    .په نکاح ورکړي مګر د هغې له اجازې )رضا( پرته  هغهکولای  

نه دی، او د ښځې    ی،د نکاح یوه حیاتي او ضروري شرط د نافذ  پرته  نکاح د رضایت 

 . اجازې ته درناوی د اسلامي شریعت د عدالت او د کورنۍ د ثبات لپاره لازمي ګڼل کېږي

 ارزونه  پرتلیزه نظرونو د

د اسلامي فقهې له نظره نکاح یو مهم ټولنیز او شرعي تړون دی چې د ښځې او سړي ترمنځ  

ګرځي. له همدې امله فقهاوو د نکاح د صحت لپاره یو شمېر  د مشروع ژوند د پیل سبب  

شرطونه بیان کړي دي چې له مهمو څخه یې د ښځې رضا او خوښه ده. د اسلامي فقهې  

څلور واړه مذاهب د ښځې د رضایت اهمیت مني، خو د دې د تطبیق او د ولي د صلاحیت 

 .په اړه د دوی ترمنځ ځینې اختلافات لیدل کېږي

د حنفي مذهب له مخې که ښځه بالغه، عاقله او آزاده وي، نو د نکاح په اړه د پریکړې  

کولو بشپړ حق لري. په دې مذهب کې ښځه کولای شي خپله نکاح پخپله هم ترسره کړي،  

په دې شرط چې له داسې سړي سره واده وکړي چې د هغې کفو یا مناسب وي. له همدې 

اند پلار  په  له    امله د حنفي فقهاوو  بالغې ښځې نکاح د هغې  نیکه هم نشي کولای د  او 

رضایت پرته ترسره کړي. په دې توګه د حنفي مذهب په فقه کې د ښځې د ارادې او اختیار  

 .ساحه نسبتاً پراخه ده

د شافعي مذهب له نظره د نکاح په عقد کې د ولي شتون ضروري ګڼل کېږي. په دې 

اصل بلل کېږي.   مهممذهب کې نکاح د ولي له لارې ترسره کېږي، خو د ښځې رضا هم  



 …په اسلامي شریعت کې د نکاح په عقد کې د ښځې رضایت او شرعي حیثیت 

 
 

64 

د شافعي فقهاوو په اند اولیا باید د ښځې خوښه او رضایت په پام کې ونیسي. البته د بکرې  

ښځې په نکاح کې پلار یا نیکه ته یو ډول ځانګړی صلاحیت ورکړل شوی دی، خو بیا هم  

 .د نکاح په موضوع کې د ښځې خوښه او مصلحت د پام وړ ګڼل کېږي

  مذهب د مالکي مذهب له مخې هم د نکاح لپاره د ښځې اجازه ضروري ده. په دې 

کې ولي نشي کولای ښځه د هغې له رضایت پرته په نکاح ورکړي. که ښځه بکره وي او د  

نکاح لپاره ترې اجازه وغوښتل شي، نو د هغې چوپتیا د رضا نښه ګڼل کېږي. په دې توګه 

 .د مالکي فقهې له مخې هم د نکاح په تړون کې د ښځې رضا یو مهم شرط بلل شوی دی

د حنبلي مذهب له نظره د نکاح په تړون کې د ښځې رضا ضروري ګڼل کېږي او   

ولي ته اجازه نشته چې ښځه د هغې له رضایت پرته واده کړي. د دې مذهب له مخې هم  

د بکرې ښځې اجازه د هغې د سکوت یا چوپتیا له لارې څرګندېدای شي، خو د نکاح  

 .اصل باید د ښځې له رضایت سره سم ترسره شي

په ټوله کې د اسلامي فقهې د څلورو مذاهبو د نظرونو له پرتله کولو څخه څرګندیږي  

رضا د نکاح په تړون کې یو اساسي اصل دی. که څه هم د ولي د رول او د    ښځېچې د  

نکاح د طریقې په اړه د فقهاوو ترمنځ ځینې اختلافات موجود دي، خو ټول مذاهب په دې  

ټینګار کوي چې نکاح باید د رضایت، خوښې او تفاهم پر بنسټ ترسره شي، نه د جبر او  

له لارې. دا اصل د اسلامي شریعت   او د کورنۍ د سالم زور  کرامت  انساني  د عدالت، 

 .جوړښت له بنسټیزو ارزښتونو څخه ګڼل کېږي

 رول  (سرپرست)ول  د  او رضایت نکاح د  ښځې د

 اهمیت او مفهوم ول د

(. ژباړه: د ولي کلمه  ۱۴۸ص  ۱، جهـ.ق۱۴۰۶القونوي،    )   )الولي ضد العدود )ولي( مفهوم:  

الول هو الذي يعقد عليها وينظر لَا  ضد د عدواو دښمن ده، معنا ولي دوست او عدو دښمن )
 (.  ۳۰۱ص  ۱، ج۱۳۹۹)زاهر ، 

د   دهغې  او  کوي  پرستي  سر  نکاح  عقد  ښځې  د  چې  دی  څوک  هغه  ولي  ژباړه: 

 مصلحت په اړه نظر کوي.  

ولي د ښځې د نکاح سرپرست دی او د هغې د غوره ګټو ساتنه کوي، د بالغې او 

او  مشورې  د  یوازې  لپاره ضروري شرط دی، ولي  نکاح د صحت  د  رضا  عاقلې ښځې 

سرپرستۍ رول لري، نکاح د ښځې د رضا پرته نه کېږي، د اسلامي شریعت له نظره، د ښځې  

 .حق او اختیار باید خوندي پاتې شي

 اړیکه  ترمنځ رضایت د ښځې  د او  اجازې د ول د

د ماشومې نابالغې د نکاح لپاره ولي شرط دی که چېري ولي نه وي نکاح نه منعقده کېږي  

ُّ شَرْطُ  اجبار هم نشوای کوای)اما د بالغې دنکاح لپاره شرط نه دی، یو مشاور دی او   الْوَلِّ
وَلِّ ٍ  رِّضَا  بِّلََ  مُكَلَّفَةٍ  حُرَّةٍ  نِّكَاحُ  فَ نَ فَذَ  مُكَلَّفَةٍ  لَِ  وَرقَِّيقٍ  وَمَُْنُونٍ  صَغِّيٍر  نِّكَاحِّ  )حصكفي،   صِّحَّةِّ 

 (.  ۵۵ص ۳هـق، ج۱۳۸۶

ژباړه: ولي د نکاح د صحت شرط دی د کوچني او لیوني لپاره اما د بالغې پيغلي د  

 نکاح لپاره شرطه نه دی، ځکه د هغې نکاح منعقد کېږي بېله رضا د ولي. 

 (. ۱۴۶ص  ۱،ج۱۴۱۸)ولا يجوز للولي إجبار البكر البالغة على النكاح )قدوري، 

 ژباړه: ولي ته روانه ده چې بالغه پېغله په نکاح مجبورکړي. 

َنَّ الْعَ و) نَ هُمَا؛ لِِّ إِّذَا زَوَّجَ الْبِّكْرَ وَلِّي ُّهَا فأََخْبََهََا بِّذَلِّكَ فَ قَالَتْ: لَِ أَرْضَى ...فَلََ نِّكَاحَ بَ ي ْ قْدَ قَدْ ََ
 (. ۹ص  ۵هـ.ق، ج۱۴۱۴)سرخسي،  بَطَلَ 

ژباړه: که ولي پېغله نجلۍ نکاح کړي او وروسته هغې ته خبر ورکړل شي، نو که هغه  

 ووايي: زه راضي نه یم نکاح نه کېږي، ځکه عقد د همدې له امله باطل ګرځي. 

نظر: د ولي اجازې اهمیت د کوچنیو او عقل نه لرونکو لپاره ضروري دی، خو د بالغې او 

عاقلې ښځې رضا د نکاح حیاتي شرط دی. نکاح د رضایت پرته نافذ نه دی، او د دې اصل 

 رعایت د ښځې حق او د کورنۍ د سالم جوړښت لپاره لازمي دی. 

 حکم  نکاح د ښځې  بالغې د

بالغې عاقلي ښځې په خپله خپل نکاح منعقد کوای شي چې شاهدان وي د احنافو له نظره 

  لم وإن برضاها  البالغة العاقلة الِرة نكاح  وينعقد)بيله اجازي د ولي عقد د نکاح يې صحیح دی
(. ژباړه: د  ۱۹۱ص  ۱)المرغيناني، بي تا، ج   حنيفة  أبي  عند  ثيبا  أو  كانت  بكرا  ولَ  عليها  يعقد

آزادې، عاقلې او بالغې ښځې نکاح د هغې په رضایت سره صحیح کېږي، که څه هم ولي  

 يې عقد ونه کړي، که هغه پېغله وي او که کونډه وي. 

( ژباړه: ولي  ۲۶۲ص  ۴هـ.ق، ج ۱۴۳۱)ولم يشترط الولي في جواز العقد )جصاص، 

 د عقد دجواز لپاره شرط نه دی ګڼل شوی. 

د بالغې ښځې نکاح د هغې د رضا پرته نافذ نه دی، حتی که ولي هم حاضر وي. د   

ښځې رضا د نکاح حیاتي شرط دی، او دا د اسلامي شریعت له نظره د ښځې کرامت او د  

 .کورنۍ سالم جوړښت تضمینوي

 طریقې  څرګندولو د رضایت  د  ښځې د

 رضایت  صریح

)حنفي،   بالقول  رضاها  من  فلابد  ووایې)الثيب  خوله  په  او  صریح  به  رضا  کونډي  د 

 (.  ۹ص  ۳هـ.ق، ج۱۴۰۶

 ژباړه: د کونډې ښځې لپاره ضروري ده چې خپل رضایت په الفاظو بیان کړي.

  ۴هـ.ق، ج۱۴۳۱)جصاص  والثيب لِ يَوز النكاح عليها إلِ برضاها، ولِ يكون ذلك إلِ بالقول)

 (.۲۹۰ص

ژباړه: کونډه ښځه د هغې له رضایت پرته نکاح کېدای نه شي او دا رضایت باید په   

د   لکه  الفاظو څرګنده شي.  واضح  په  باید  رضا  صریح  نظر:  کړي.  د الفاظو سره څرګند 

 . کونډې ښځې

 رضایت  ضمني

هَا    -فَ قَالَتْ عَائِّشَةُ  )ضمني رضا سکوت دی ُ عَن ْ يَ اللََّّ ي يََ رَسُولَ اللََِّّّ فَ قَالَ    -رَضِّ إنَّ الْبِّكْرَ تَسْتَحِّ
ُ عَلَيْهِّ وَسَلَّمَ    -  (.۲۴۲ص  ۲، ج۱۴۰۶كاساني،  )(  إذْنُهاَ صُمَاتُِاَ« وَرُوِّيَ سُكُوتُِاَ رِّضَاهَا  - صَلَّى اللََّّ

ژباړه: حضرت عيشه )رضی الله تعالی عنها( وویل: ای د الله رسول! پېغله نجلۍ حیا   

وَالْبِّكْرُ  وفرمايل د هغې اجازه د هغې چوپتیا)سکوت( دی. )  )صلی الله علیه وسلم(کوي، نو رسول الله  
هَا ، وَإِّذْنُهاَ صُمَاتُِاَ  (. ۴۷۲ص ۶ق، ج ـ.ه ۱۴۲۴ابن همام، ) تُسْتَأْذَنُ فيِّ نَ فْسِّ

ژباړه: پېغله ښځه د خپل ځان په اړه تر ټولو زیات حق لري. نظر: سکوت یا چوپتیا د رضا   

نښه ګڼل کېږي، چې دا د هغې د اختیار او شخصي حق ساتنې لپاره د شریعت هوښیارانه  

حل دی. ضمني رضایت د نکاح مشروعیت تضمینوي او د زور او جبر مخنیوی کوي، لکه 

 په پېغلې ښځې.  

 په نکاح کې  رضایت ې)کونډ(ثیب  او )پیغلي(باکرې د

دومري مهمه ده چې هیچا که پلار یا حاکم دی بیله    د باکرې) پیغلي( رضا په نکاح کې

أَوْ  :  خوښي يې په نکاح نشوای ورکړي أَبٍ  الْعَقْلِّ مِّنْ  يحَةِّ  بَالِّغَةٍ صَحِّ عَلَى  أَحَدٍ  نِّكَاحُ  لَِ يََُوزُ 
اَ فإَِّنْ  اَ بِّكْرًا كَانَتْ أَوْ ثَ ي ِّبًا فإَِّنْ فَ عَلَ ذَلِّكَ فاَلن ِّكَاحُ مَوْقُوفٌ عَلَى إجَازَتِِّ  أَجَازتَْهُ ؛ جَازَ  سُلْطاَنٍ بِّغَيْرِّ إذْنهِّ

رَاجِّ الْوَهَّاجِّ ، وَإِّنْ رَدَّتْهُ بَطَلَ ، كَذَ    (.۲۸۷ص ۱ج هـ.ق،۱۴۱۱)شیخ نظام و زملائه،  ا فيِّ الس ِّ

هغې له اجازې پرته نه پلار، نه سلطان او  سالمې بالغې ښځې نکاح د    ې قلاژباړه: د ع

) له اجازې پرته یې نکاح وکړي(، نو    :. نو که څوک دا کار وکړيسيی  نه بل څوک کولا 

( ګڼل کېږي، د هغې په اجازه پورې. که هغه ښځه اجازه ورکړي،  مشتملهدا نکاح موقوفه )

نکاح جائز ده، او که رد یې کړي، نکاح باطله ده. دا خبره همداسې په "السراج الوهاج"  نو 

  کې ذکر شوې ده.

په شریعت کې د نکاح مشروعیت د بالغو اشخاصو لپاره د هغوی په رضا باندې ولاړ 

دی، خو د نابالغو لپاره دا د پلار یا نیکه د ولایت حق پورې اړه لري. نور اقارب دا حق نه  

او   اقارب  لري،  نور  هغوی  که  د  د  نکاح  دغه  نو  وکړي  تر نکاح  صغیرانو)نابالغو( 

  او خپله پرېکړه وکړي.سي  انبالغ  دوی  تر څوده،    موقوفه  بلوغ)لويښت( او اجازي پوري

نظر: کله چې ښځه بالغه او عاقله وي، د نکاح مشروعیت یوازې د دې خپل اختیار او رضا  

،  د پلار، نیکه، یا نورو اقارب رضا د بالغې ښځې د نکاح لپاره شرط نه دی  .پورې تړلی دی

 . که بالغه ښځه د نکاح په اړه رضا ورنه کړي، نو نکاح باطل ګڼل کیږي

الله تعالی فرمايي چې ښځه په میراث نه وړل کېږي لکه څنګ چې دا قبیح عمل د  

[.  ۱۹ء، الآیة:  نسا  ﴾ ]يََ أيَ ُّهَا الَّذِّينَ آمَنُواْ لَِ يحِّلُّ لَكُمْ أَن تَرِّثوُاْ الن ِّسَاء كَرْهًاجاهلانو وو: ﴿

ت د ا. دا آيئې مؤمنانو! تاسې ته روا نه ده چې ښځې په زور سره په ميراث واخلاژباړه:  

اسلام دا عمل حرام  ،  ردوي، چې خلکو به ښځې د ميراث برخه ګڼله  ونهجاهليت ناسم رواج

، لهذا هيڅوک حق نلري چې د نکاح لپاره پرښځې  کړ او ښځو ته يې خپل شرعي حق ورکړ

من    وفي الفقه الإسلَمي وأدلته: للمرأة أهلية كاملة في مَارسة جميع التصرفات الماليةپشار راوړي. )

)زحیلي،   ورهن وغيرها، فتكون أهلًَ لمباشرة زواجها بنفسها؛ لِن التصرف حق خالص لَا  ةبيع وإيَار 

ژباړه: ښځه د مالي تصرفاتو لکه خرڅلاو، کرايه، رهن  (.  ۱۹۶ص ۷ج  هـ. ق،  ۱۴۰۹وهبه،  

ړ اهليت )صلاحيت( لري، نو له همدې امله دا صلاحيت هم لري  ـکې بشپ  تصرفاتواو نورو  

چې خپله نکاح پخپله وکړي، ځکه نکاح کول هم يو خالص حق دی چې هغې ته ورکړل  

 شوی دی. 

دا باید وپېژندل شي چې هر هغه څه چې مال وي، د مړي له مرګ وروسته د هغه   

کېږي؛ خو ښځه آزاده ده، او د هېڅ یو اسلامي مذهب له مخې د    ه وارثانو ته په میراث پات 

، بلکې ښځه په ټولو مالي تصرفاتو کې بشپړ اهلیت )صلاحیت(  کېږيمال په توګه نه ده ګڼل  

ل )ښځې د میراث په توګه آخيستل( د قرآن کریم په  ڼمیراث ګ  يلري. له همدې امله، ښځ

صریح نص منعه او حرام دي. دا عبارت د جاهلیت د دورې یو نا روا دود ته اشاره کوي،  

چیرې چې ښځې د میراث د یوې برخې یا د ملکیت په توګه ګڼل کېدې، یعنې کله به چې  

به يې مېرمنې او نوړي د هغ نو وارثانو  له مال سره سره یو ځای خپل یو سړی مړ شو،  ه 

ملکيت ګرځوی. اسلام دا ظلم له منځه یووړ او ښځې ته یې انساني کرامت، ازادي، او مالي  

اهلیت ورکړ. نظر: اسلام د جاهلیت د ناسم دودونو مخه نیولې چې ښځې د میراث یا ملکیت  

ور  په څېر ګڼل کېدې. اسلامي شریعت څرګنده وي چې هیڅوک حق نه لري ښځه په ز 

نکاح ته اړ کړي، یعنې د ښځې رضا د نکاح لپاره لازمي شرط دی، ښځه په مالي تصرفاتو  

کې بشپړ اهلیت لري، او همداسې د خپل نکاح کولو حق هم لري. نکاح د مال په څېر نه  

   .دی؛ دا د ښځې شخصي حق دی چې باید د هغې خپله پرېکړه وي

  پایله

نکاح په اسلامي شریعت کې یو مهم او مقدس تړون دی چې د کورنۍ د جوړېدو او د  

ټولنې د نظم د ټینګښت لپاره تشریع شوی دی. د نکاح له مهمو اصولو څخه یو د ښځې  

  ورکړی رضایت دی چې د عقد د صحت لپاره اساسي اهمیت لري. اسلام ښځې ته دا حق 

چې د خپل نکاح په اړه خپله اراده څرګنده کړي او د قرآن کریم آیتونه او د رسول الله  

صلى الله عليه وسلم احادیث د ښځې د رضایت اهمیت په څرګنده توګه بیانوي. له همدې امله د ښځې 

 له رضایت پرته نکاح د اسلامي شریعت له اصولو سره سمون نه لري.

د اسلامي فقهې د څلورو مذاهبو له نظره هم د ښځې رضایت د نکاح په عقد کې یو 

ترمنځ ځینې فقهي   په اړه د مذاهبو  که څه هم د ولي د رول  مهم اصل ګڼل شوی دی، 

اختلافات موجود دي. خو بیا هم ټول مذاهب د دې خبرې ملاتړ کوي چې د ښځې رضا  

په اسلامي فقهه کې د رضایت د څرګندولو   شي.  د نکاح په مسئله کې باید په پام کې ونیول

بېلابېلې طریقې بیان شوې دي. صریح رضایت هغه دی چې ښځه خپله خوښه په ښکاره  

ډول څرګنده کړي، او ضمني رضایت هغه دی چې د باکرې ښځې سکوت د رضایت نښه  

څېړنه دا  وبلل شي. همدارنګه د ثیبې ښځې لپاره صریح رضایت ضروري ګڼل شوی دی.

هم څرګندوي چې جبري نکاح د اسلامي شریعت له روح او اصولو سره په ټکر کې ده او  

دا ډول نکاح اکثره وخت د کورنۍ د بې ثباتۍ او ټولنیزو ستونزو سبب ګرځي. برعکس، د  

په پایله کې   ښځې د رضایت رعایت د کورنۍ د ثبات، تفاهم او خوشحالۍ لامل ګرځي.

د ښځې کرامت، حقونه او اراده په ځانګړي ډول خوندي    شریعت ویلی شو چې اسلامي  

کړي دي، او د نکاح په تړون کې د ښځې رضایت یو مهم شرعي اصل دی چې د عدالت، 

 انساني کرامت او د سالمې کورنۍ د جوړېدو لپاره ډېر ارزښت لري.

 وړاندیزونه 

. د اسلامي شریعت د لارښوونو په رڼاکې باید د نکاح په عقد کې د ښځې د رضایت حق  ۱

 ته جدي پام وشي.

. د علماوو او دیني مراکزو له خوا باید خلکو ته دښځې د رضایت شرعي اهمیت په اړه  ۲

 پوهاوی ورکړل شي.

 . د جبري نکاح مخنیوي لپاره باید د اسلامي اصولو مطابق ټولنیز تدابیر ونیول شي. ۳

